
ABSTRAK 

Tujuan utama kajian ini dilakukan adalah untuk memahami fungsi luahan sungai 

dalam menentukan kepekatan fosfat dan pepejal terampai semasa kejadian hidrograf 

ribut. Selain itu luahan sungai semasa aliran perlahan juga ditentukan bersama-sama 

kepekatan fosfat dan kandungan pepeja1 terampai. Daripada nilai kadar angkutan 

fosfat dan pepejal terampai yang diperoleh, beban fosfat dan pepejal terampai dapat 

dikira. Dua hidrograf ribut telah berjaya dicerap sepanjang tempoh kajian. Luahan 

sungai semasa hujan ribut ditentukan dengan menggunakan kaedah 'Manning' dan 

kaedah pembauran digunakan untuk penentuan luahan sungai semasa aliran perlahan. 

Nilai tertinggi luahan semasa pensarnpelan pertama (14 Disember 2006) adalah 

139.33 m3s-1 dan semasa pensampelan kedua (17 Januari 2007) adalah 134.23 m3s-1
• 

Hubungan diantara kepekatan fosfat dan pepejal terampai semasa hidrograf adalah 

positif di mana apabila kadar luahan sungai yang tinggi, kepekatan fosfat dan pepejal 

terampai tuTUt meningkat. Jum1ah beban fosfat direkodkan semasa kejadian hidrograf 

ribut semasa pensampelan pertama dan pada pensampelan kedua adalah masing

masing 792 kg dan 740 kg. Manakala bagi jumlah beban pepejal terampai adalah 

masing-masing 1329 kg dan 433.54 kg. 

DISCHARGE OF PHOSPHATE AND SUSPENDED SOLID DURING STORM 
HYDROGRAPH PERIOD IN MENGGATAL RIVER 

ABSTRACT 

The main aim of this study was to understand the function of river discharge in 

controlling the concentration of phosphate and suspended solids during storm 

hydro graph period. From the value of phosphate and the suspended solid 

transportation rate obtained, phosphate and suspended solid load can be calculated. 

Two stonn hydro graph were successfully monitored through the study period. River 

discharge during high flow was determined by Manning method and dilution method 

are used for low flow discharge. The peak storm flow discharge recorded during the 

first sampling (14 December 2006) and second sampling (17 January 2007) were 

139.33 m3s-1 and 134.2m3s-1 respectively. The relationships between the 

concentrations of phosphate and suspended solid are directly proportional. This study 

found that a concentration of phosphate and suspended solids increases as the river 

discharge increased. Phosphate loads recorded during stonn hydro graph for first 

sampling and second samplings were 792 kg and 740 kg respectively. Suspended 

solid loads recorded during stonn hydro graph for first sampling and second sampling 

was 1329 kg and 433.54 kg respectively. 

BAB 1 

PENDAHULUAN 

1.1 Pengenalan 

Semua hidupan di muka bumi bergantung kepada air. Mal1usia memerlukan air untuk 

minuman, pengairan, peri kanan, perindustrian, pengangkutan, dan penjanaan kuasa 

hidroelektrik. Oleh itu, adalah sesuatu yang amat penting untuk menggunakan sumber 

air dengan sebaiknya. Bertambahnya penduduk di dunia menyebabkan semakin 

banyak air diperlukan setiap hari. Penyediaan air yang bersih semakin sukar kini 

kerana banyak sumber air mengalami pencemaran. Sejak kebelakangan ini impak dan 

kesan aktiviti manusia telah dikenalpasti sebagai punca pencemaran air. 

Fosforus wujud di dalam air semulajadi dan juga dalam sisa air yang selalunya 

dalam bentuk fosfat (Clesceri et al.,1989). Fosfat adalah salah satu nutrien penting 

untuk tumbesaran tumbuh-tumbuhan dan sesetengah bakteria. Walaubagaimanapun, 

nutrien ini juga boleh membawa kesan yang negatif kepada alam sekitar sekiranya 

jumlahnya melebihi daripada yang diperlukan. Contohnya seperti masalah eutrofikasi 

dimana pertumbuhan alga dan tumbuhan akuatik dengan lebih cepat disebabkan oleh 

tingginya nilai kepekatan nutrien ini. Masalah eutrofikasi adalah salah satu penyebab 

kepada pertumbuhan alga dan tumbuhan akuatik dengan lebih cepat disebabkan oleh 

kandungan nutrien banyak. Masalah eutrofikasi juga adalah salah satu penyebab 

kepada kemerosotan kualiti air permukaan di dunia, maka ia telah dijadikan fokus 

utama dunia dalam usaha meningkatkan kualiti air permukaan (Gerder&Kunst, 1998). 

Pepejal terampai juga adalah salah satu parameter yang penting dalam 

menentukan kualiti air. Luahan air sisa industri dan air sisa dari kawasan 

pembandaran adalah sumber penting kepada pencemaran sungai. Apabila sisa-sisa ini 

bercampur dengan air sungai, ia akan menyebabkan bertambahnya pepejal terampai di 

dalam air (Kern et at., 1998). Pepejal terampai yang berada di dalam ali ran air sungai 

juga boleh dijadikan sebagai parameter untuk menentukan kadar hakisan bagi 

kawasan tadahan bagi sesuatu sungai. Pepejal terampai yang tinggi dalam air sungai 

semasa hujan adalah ekoran daripada peningkatan kadar hakisan dalam lembangan 

sungai tersebut (Zam, 2000). 

Faktor luahan sungai adalah faktor yang amat penting untuk diambil kira 

sekiranya kajian tentang masalah pencemaran sungai hendak dilakukan. Ini bermakna 

selain mengukur kepekatan bahan tercemar di dalam sungai tersebut, kadar luahan 

juga perlu diukur. Didalam situasi kepekatan bahan pencernar adalah tinggi di dalam 

sungai yang mempunyai kadar luahan sungai yang tinggi, akan membawa kesan 

pencemaran yang teruk jika dibandingkan dengan kepekatan yang bahan pencemar 

adalah sarna tetapi di dalam sungai yang mempunyai kadar luahan sungai yang rendah 

(Hellmann, 1987). 

1.1.1 Latar Belakang Kawasan Kajian 

Kawasan kajian adalah di Sungai Menggatal yang terletak di bahagian Pantai Barat 

Selatan, Sabah. Sistem sal iran berpunca daripada Banjaran Crocker dan mengalir ke 

Laut China Selatan. Kawasan tadahan Sungai Menggatal mempunyai keluasan kira-

kira 43 kilometer persegi. Sungai ini merentasi kawasan bukit-bukau, lembah dan 

kawasan perkampungan (Rosminah, 2003). Tinjauan awal menunjukkan aliran air 

adalah perlahan dan sungai ini adalah jenis sungai yang keci!. 

Selain itu, tinjauan awal juga menunjukkan penduduk di kawasan sekililing 

Sungai Menggatal membuang kebanyakan sisa-sisa pepejal di dalam sungai. lni 

menyebabkan aliran air perlahan kerana tersekat dengan sampah-sarap dan pokok-

pokok yang tumbang (seperti di dalam LAMPlRAN A). Aktiviti seperti inilah yang 

menyebabkan pencemaran kepada Sungai Menggatal. Menurut Rosminah (2003) 

aktiviti penggunaan tanah di sungai ini sangat membangun. Pelbagai kegiatan seperti 

pertanian, pentemakan, pembanggunan infrasruktur dan penerokaan tanah begitu giat 

dijalankan. Berdekatan dengan sungai ini terdapat kebun buah-buahan, kebun sayur 

dan juga pentemakan ayam dan khinzir. Dimana sisa-sisa aktiviti pertanian dan 

pentemakan seperti baja yang berlebihan dan najis haiwan ternakan yang masuk 

dalam aliran sungai boleh menyebabkan bertambahnya nutrien seperti nitrat dan juga 

fosfat di dalam badan air (Boers, 1996). F oto 1.1 menunjukkan lokasi kaj ian, Sungai 

Menggatal. 

Foto 1.1 Lokasi kajian, Sungai Menggatal. 

1.2 Objektif Kajian 

Terdapat tiga objektifutama dalam menjalankan kajian ini iaitu: 

1. Memahami fungsi luahan sungai semasa kejadian hujan ribut (tempoh 

hidrograf ribut) di stesen utama dalam menentukan kepekatan fosfat dan 

pepejal terampai. 

2. Mengetahui luahan sungai di stesen sepanJang sungai dan mengetahui 

kepekatan fosfat dan pepejal terampai semasa aliran perlahan. 

3. Mengira kadar angkutan dan beban harian (semasa) fosfat dan pepejal 

terampai di stesen utama dan stesen sepanjang sungai. 

1.3 Kepentingan Kajian 

Dalarn kajian yang dilakukan sebelum ini di sungai yang sarna, ia hanya di 

lakukan semasa aliran air sungai perlahan. Status kepekatan fosfat telah dikaji dan 

punca pencemaran fosfat di Sungai Menggatal juga telah dikenalpasti. Kaj ian disertasi 

kali ini lebih menumpukan kepada pengukuran luahan sungai terhadap parameter 

yang dipilih semasa aliran deras iaitu semasa ribut. Ia boleh digunakan sebagai 

rujukan dan garis panduan kepada kajian pad a masa akan datang di Sungai 

Menggatal. 

BAB2 

ULASANPERPUSTAKAAN 

2.1 Kitaran Hidrologi 

Kitaran hidrologi adalah pergerakan air yang berterusan daripada laut ke atmosfera, 

dan bergerak ke permukaan darat dan balik semula ke dalam laut. Komponen utama 

adalah seperti ditunjukkan seperti didalam Rajah 2.1. Tenaga yang menyebabkan 

pergerakan air ini adalah datangnya daripada tenaga pancaran matahari. Air di dalam 

duma tersimpan dengan jumlah yang paling besar adalah di dalam laut (Manning, 

1997). 

S jat pcluhw1 
J -

;~,;:; Sc·) atnn 
'-"''Ii ' , ... .l .••. 

. ......." 

Pergcrakan (li r lnrv,"'nh ta~l~h~ .;~ 

Rajah 2.1 Kitaran Hidrologi 

(Diterjemahkan daripada Manning, 1997) 

Kesan pancaran matahari keatas permukaan aIr laut ini menyebabkan 

berlakunya proses sejatan. Gas ini akan tersimpan untuk satu jangka masa yang agak 

singkat dan akan bertukar semula kepada bentuk cecair melalui proses kondensasi 

untuk membentuk awan. Awan ia akan dibawa oleh peredaran angin ke tempat lain 

sebelum ia cukup berat untuk jatuh terus ke dalam lautan atau di atas permukaan bumi 

sebagai kerpasan. Hujan yang turun di kawasan berhutan tidak 100 peratus sampai di 

permukaan bumi kerana sebahagiannya dipintas oleh kanopi tumbuh-tumbuhan 

dimana proses ini dinamakan pintasan. Air di atas daun ini akan tersejat semula ke 

atmosfera atau kadangkala setelah simpanan kanopi itu penuh barulah air akan jatuh 

ke bumi. 

Air yang jatuh ke permukaan bumi sebahagiannya akan membentuk air larian. 

Ia amat bergantung kepada ketepuan tanih dan keupayaan susupan dan terus ke dalam 

sungai atau alur. Sebahagian daripada air yang jatuh juga menyusup masuk kedalam 

tanah sebagai air susupan hinggalah ke lapisan tanah tak telap air dan kemudiannya ke 

dalam kawasan air bawah tanah dimana ia adalah lapisan telap air. Air ini keluar 

sebagai mata air ke dalam sungai atau tasik. Semua proses ini berulang dan seterusnya 

membentuk kitaran hidrologi (Wan Ruslan, 1994). 

2.2 Komponen Air Larian 

Komponen air larian bagi sesuatu lembangan sal iran terdiri daripada empat sumber 

utama iaitu kerpasan dalam saluran, larian permukaan, ali ran bawah permukaan dan 

larian air bawah tanah. Aliran bawah tanah (air tanah) juga dinamakan aliran dasar. 

Komponen ini penting untuk difahami untuk mengetahui bagaimana perjalanan 

